
 ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ ԵՐԵԽԱՆԵՐԻՆ, ՏԱՐԵՑՆԵՐԻՆ ԵՎ ՀԱՇՄԱՆԴԱՄՈւԹՅՈՒՆ ՈՒՆԵՑՈՂ ԱՆՁԱՆՑ ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԸ ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՏՐԱՄԱԴՐԵԼՈՒ ԿԱՐԳԸ, ՊԵՏԱԿԱՆ ՎԿԱՅԱԳՐԻ ՁԵՎԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Սոցիալական աջակցության մասին» Հայաստանի Հանրապետության օրենքի 13-րդ հոդվածի 12-րդ մասը և 8-րդ հոդվածի 5-րդ մասը՝ Հայաստանի Հանրապետության կառավարությունը որոշում է.
1.  Հաստատել՝
	 1) Կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց մատուցվող խնամքի ծառայությունները պետական վկայագրի միջոցով տրամադրելու կարգը՝ համաձայն N 1 հավելվածի.
2) Պետական վկայագրի ձևը՝ համաձայն N 2 հավելվածի:
2. Սահմանել, որ՝ 
1) պետական վկայագիրը ֆինանսական, որոշակի վավերապայմաններով և ձևով փաստաթուղթ է, կազմակերպության կողմից մատուցված ծառայության դիմաց պետության կողմից ֆինանսական փոխհատուցման հիմք, որի գինը սահմանվում է ՀՀ պետական բյուջեով համապատասխան ծառայության համար՝ երեխաներին, տարեցներին և հաշմանդամություն ունեցող անձանց խնամքի ծառայություններ տրամադրելու նպատակով, մեկ անձի հաշվարկով նախատեսված գումարի չափով. 
2) պետական վկայագրի միջոցով մատուցվող խնամքի ծառայությունների տրամադրումը կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց կատարվում է նրանց (կամ նրանց օրինական ներկայացուցիչների կամ խնամակալների) ցանկությամբ՝ կամավորության սկզբունքով։ 
	
	3. Սույն որոշումն ուժի մեջ է մտնում 2020 թվականի հունվարի 1-ից: 
 





















Հավելված N 1
ՀՀ կառավարության 2019 թվականի
____________-ի N ___-Ն որոշման

ԿԱՐԳ
 ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ ԵՐԵԽԱՆԵՐԻՆ, ՏԱՐԵՑՆԵՐԻՆ ԵՎ ՀԱՇՄԱՆԴԱՄՈւԹՅՈՒՆ ՈՒՆԵՑՈՂ ԱՆՁԱՆՑ ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԸ ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՏՐԱՄԱԴՐԵԼՈՒ   

I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգով կարգավորվում են Հայաստանի Հանրապետության պետական բյուջեով վկայագիր տրամադրելու միջոցով՝ կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց (այսուհետ՝ շահառու) համար խնամքի ծառայություններ տրամադրելու հետ կապված հարաբերությունները: 
2.  Յուրաքանչյուր շահառուի՝ իր գնահատված կարիքին համապատասխան, տրամադրվում է մեկ պետական վկայագիր: 
3. Պետական վկայագրի հիման վրա շահառուին խնամքի ծառայությունները տրամադրվում են ՀՀ կառավարության 2015 թվականի սեպտեմբերի 10-ի N 1078-Ն որոշման համաձայն հավաստագրված՝ սոցիալական ծառայություններ տրամադրող կազմակերպությունների (այսուհետ՝ կազմակերպություն) կողմից՝ անկախ կազմակերպական-իրավական ձևից:
4. Պետական վկայագրի հիման վրա կազմակերպությունը տրամադրում է խնամք Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշմամբ  (այսուհետ՝ Որոշում) սահմանված կարգով:
5. Պետական վկայագիրը տրամադրվում է Հայաստանի Հանրապետության պետական բյուջեով նախատեսված միջոցների շրջանակներում: 



         II. ՊԵՏԱԿԱՆ ՎԿԱՅԱԳԻՐ ՍՏԱՆԱԼՈՒ ՀԱՄԱՐ ԴԻՄԵԼՈՒ ԿԱՐԳԸ
6. Պետական վկայագրի միջոցով ծառայություն ստանալը ընտրում է շահառուն (կամ նրա օրինական ներկայացուցիչը կամ խնամակալության մարմինը): 
7. Շահառուն կամ նրա օրինական ներկայացուցիչը կամ խնամակալության մարմինը խնամքի ծառայությունից օգտվելու նպատակով պետական վկայագիր ստանալու համար առձեռն կամ փոստային կապի միջոցով կամ առցանց (էլեկտրոնային) եղանակով դիմում է՝
1) երեխաներին շուրջօրյա խնամք տրամադրելու  դեպքերում՝ նախարարություն, որը պետական վկայագիրը տրամադրում է ՀՀ մարզպետարանի (Երևանի քաղաքապետարանի) կողմից տրված՝ երեխային շուրջօրյա խնամք տրամադրելու վերաբերյալ եզրակացության հիման վրա.
2) երեխաներին ցերեկային խնամք տրամադրելու դեպքերում՝  սոցիալական աջակցության տարածքային մարմիններին (այսուհետ՝ ՍԱՏՄ).
3) տարեցներին և հաշմանդամություն ունեցող անձանց խնամք (շուրջօրյա, տնային պայմաններում) տրամադրելու դեպքերում՝ ՍԱՏՄ:
8. Շահառուի (կամ նրա օրինական ներկայացուցչի կամ խնամակալության մարմնի) դիմումը` 2015 թվականի սեպտեմբերի 25-ի N 1112-Ն որոշմամբ սահմանված կարգով, սույն կարգի 7-րդ կետում նշված դիմումը ստանալուց հետո, երեխաների շուրջօրյա խնամքի դեպքում՝ նախարարությունը, իսկ մնացած դեպքերում՝ ՍԱՏՄ-ն կազմակերպում են խնամքի տրամադրման գործընթացը՝ շահառուին տրամադրելով պետական վկայագիր և այդ մասին ՍԱՏՄ-ն  գրավոր 3 աշխատանքային օրվա ընթացքում տեղեկացնում է նախարարությանը:


III. ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՇԱՀԱՌՈՒՆԵՐԻՆ ԽՆԱՄՔԻ ԾԱՌԱՅՈՒԹՅՈՒՆՆԵՐ ՏՐԱՄԱԴՐՈՂ ԿԱԶՄԱԿԵՐՊՈՒԹՅՈՒՆՆԵՐԻ  ԳՐԱՆՑՈՒՄԸ  ԵՎ ՆՐԱՆՑ ՀԵՏ ՊԱՅՄԱՆԱԳՐԻ ԿՆՔՈՒՄԸ

9. Հիմք ընդունելով տվյալ սոցիալական ծառայություն տրամադրելու գործունեությունը լիազորված պետական մարմնում՝ Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշմամբ սահմանած կարգով հավաստագրված կազմակերպության դիմումը նախարարությունը հինգ աշխատանքային օրվա ընթացքում կազմակերպության հետ կնքում է պայմանագիր վկայագրով համապատասխան ծառայությունները տրամադրելու վերաբերյալ:
10. Կազմակերպության հետ պայմանագիր կնքելուց հետո տվյալ կազմակերպությունը գրանցվում է պետական վկայագրով ծառայություններ տրամադրող կազմակերպությունների ցանկում (այսուհետ՝ ցանկ), որը հրապարակվում է նախարարության պաշտոնական էլեկտրոնային կայքէջի գլխավոր էջում: Կազմակերպությունների ցանկը կարող է փոփոխվել կնքված պայմանագրերը խզելու կամ նոր կազմակերպություններ ցանկում ընդգրկելու դեպքում: Ցանկում ներառված կազմակերպությունը ցանկացած ժամանակ կարող է դուրս գալ ցանկից` իր դիմումի համաձայն կամ պայմանագիրը լուծվելու դեպքում:

         IV. ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ԽՆԱՄՔԻ ՏՐԱՄԱԴՐՈՒՄԸ
11. Պետական վկայագրի հետ մեկտեղ շահառուին տրամադրվում է սույն կարգի 10-րդ կետում նշված ցանկը:
12. Յուրաքանչյուր ամսվա ավարտից հետո մինչև հաջորդող ամսվա 10-ը, տրամադրված ծառայությունների դիմաց վճարում կատարելու նպատակով, կազմակերպությունը նախարարություն է ներկայացնում հաշվետվություն, որում ներառված են տվյալներ տրամադրված ծառայության և տվյալ ծառայությունից օգտված անձանց անձնական տվյալների վերաբերյալ, կազմակերպության և շահառուի միջև կնքված հանձնման-ընդունման արձանագրությունը, վկայագրի հիման վրա տրամադրված ծառայության կատարողականը:
13. Պետական վկայագրի հիման վրա տրամադրված ծառայության դիմաց վճարումն իրականացվում է սույն կարգի 12-րդ կետով սահմանված փաստաթղթերն ստանալուց հետո հնգ աշխատանքային օրվա ընթացքում` յուրաքանչյուր տարվա Հայաստանի Հանրապետության պետական բյուջեով նախատեսված և տարեկան հատկացումների կատարման եռամսյակային համամասնություններով նախատեսված միջոցների շրջանակներում: 
14. Շահառուն կամ նրա օրինական ներկայացուցիչը կամ խնամակալության մարմինը ստանալով պետական վկայագիր, տրամադրված ցանկից ընտրում է իրեն անհրաժեշտ ծառայություն մատուցող կազմակերպությունը և ներկայանում համապատասխան ծառայություն ստանալու համար:
15. Կազմակերպությունը որոշմամբ սահմանված կարգով իրականացնում է խնամքի համապատասխան ծառայության տրամադրումը:

ՁԵՎ
ԽՆԱՄՔԻ ԾԱՌԱՅՈՒԹՅՈՒՆ ՏՐԱՄԱԴՐԵԼՈՒ ՊԵՏԱԿԱՆ ՎԿԱՅԱԳՐԻ
	Կտրոն
 
Վկայագրի համարը __________________________

1. Շահառուի անունը, ազգանունը, հայրանունը
______________________________________________
 
2. Ծննդյան տարեթիվը, ամիսը, ամսաթիվը
_____________________________________________
 
3. Անձնագրի (ծննդյան վկայականի) տվյալները
_____________________________________________
(անվանումը, սերիան, համարը, ե՞րբ և ում կողմից է տրվել)
4.Խնամքի ծառայության տեսակը _______________________________________________
5.Վկայագրի գինը ________________________________________________
6.Տրամադրման ամսաթիվը ______________________________________________
7. Շահառուի կարգավիճակը
______________________________________________
8.Վկայագիրը տրամադրողի անունը, ազգանունը, ստորագրությունը
________________________________________________
Սույն վկայագիրն ուժի մեջ է մինչև` 
 _____ _____________ 20______թ.
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ

ԽՆԱՄՔԻ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ՎԿԱՅԱԳԻՐ
N _____________
 1. Շահառուի անունը, ազգանունը, հայրանունը ____________________________________________________________________
2. Ծննդյան տարեթիվը, ամիսը, ամսաթիվը ___________________________________________________________________
  3. Անձնագրի (ծննդյան վկայականի) տվյալները 
 __________________________________________________________________ 
(անվանումը, սերիան, համարը, ե՞րբ և ում կողմից է տրվել)
 4.Խնամքի ծառայության տեսակը ______________________________________
 5. Վկայագրի գինը  ______________________________________________
 6.Տրամադրման ամսաթիվը _____________ 20________թ.
 7. Շահառուի կարգավիճակը_________________________________________
 8. Վկայագիրը տրամադրողի անունը, ազգանունը, ստորագրությունը 
____________________________________________________________________
___________________________________________________________________
 Սույն վկայագիրն ուժի մեջ է մինչև`
 
______ _____________ 20______թ.
 Սույն վկայագիրը շահառուին տրամադրվում է ԱՆՎՃԱՐ։






ՀԻՄՆԱՎՈՐՈՒՄ
«ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ  ԵՐԵԽԱՆԵՐԻՆ, ՏԱՐԵՑՆԵՐԻՆ ԵՎ ՀԱՇՄԱՆԴԱՄՈԻԹՅՈՒՆ ՈՒՆԵՑՈՂ ԱՆՁԱՆՑ  ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԸ ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՏՐԱՄԱԴՐԵԼՈՒ   ԿԱՐԳԸ, ՊԵՏԱԿԱՆ ՎԿԱՅԱԳՐԻ ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

 
	1.
	Ընթացիկ իրավիճակը և իրավական ակտի ընդունման անհրաժեշտությունը

	
	«Կյանքի դժվարին իրավիճակում հայտնված  երեխաներին, տարեցներին և հաշմանդամություն ունեցող անձանց  մատուցվող խնամքի ծառայությունները պետական վկայագրի միջոցով տրամադրելու   կարգը, պետական վկայագրի ձևը հաստատելու  մասին»   Հայաստանի Հանրապետության կառավարության որոշման նախագիծը (այսուհետ` Նախագիծ) մշակվել է ելնելով սոցիալական ոլորտում իրականացվող բարեփոխումների պահանջից, ինչպես նաև պայմանավորված է կյանքի դժվարին իրավիճակում հայտնված  երեխաներին, տարեցներին և հաշմանդամություն ունեցող անձանց  մատուցվող խնամքի այլընտրանքային ծառայությունների զարգացման, դրանց որակի բարձրացման  և հասանելիության ապահովման  անհրաժեշտությամբ:
Նախագիծը մշակելիս հաշվի է առնվել նաև առաջադեմ երկրների փորձը, մասնավորապես Ամերիկայի միացյալ նահանգներինը: Վկայագրի միջոցով ծառայությունների տրամադրումը  ճկուն մեխանիզմ է, որն  շահառուին տալիս է համապատասխան ծառայությունն ընտրելու հնարավորություն, ինչպես նաև  այն նպաստում է՝ ծառայություններ տրամադրող կազմակերպությունների համար մրցութային դաշտի ձևավորմանը, այդ թվում նաև ծառայությունների որակի բարձրացմանը:  

	2.
	Կարգավորման հարաբերությունների ներկա վիճակը և առկա խնդիրները

	
	Նախարարության համակարգում գործում են կյանքի դժվարին իրավիճակում հայտնված երեխաների 16 պետական ոչ առևտրային կազմակերպություն և 6 տարեցներին և հաշմանդամություն ունեցող անձանց  մատուցվող խնամքի   ծառայություն: 
Վերոհիշյալ կազմակերպություններում խնամքն իրականացվում է մեծ ինստիտուցիոնալ հաստատություններում, որտեղ շահառուները հիմնականում խնամվում են մեծ խմբերով և այն հիմնական պատճառ է հանդիսանում նրանց ոչ բավարար  խնամքի իրականացման համար:
 Խնդիր է նաև այլընտրանքային ծառայությունների ոչ բավարար քանակը, պետության կողմից ֆինանսավորվող կազմակերպությունների հանրապետությունում առանձին մարզերում տեղակայված լինելը, որն շատ դեպքերում հասանելի չէ այլ մարզերի առավելապես այլ համայնքների համար: 
 Ծախսարդյունավետության գնահատման առումով ևս անհրաժեշտություն է առաջացել վերանայել ՀՀ պետական բյուջեով իրականացվող ծրագրերն սույն կազմակերպությունների ֆինանսավորմամբ իրականացվելու շրջանակները: 


	3.
	Առաջարկվող կարգավորման բնույթը

	
	Նախագծով առաջարկվում է կարգավորել Հայաստանի Հանրապետության պետական բյուջեի միջոցներով կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անաձանց (այսուհետ՝ շահառու) խնամքի ծառայությունները պետական վկայագրի միջոցով տրամադրելու հետ կապված հարաբերությունները: 

Պետական վկայագրի միջոցով խնամքի ծառայությունների համար անհրաժեշտ միջոցները կտրամադրվեն ՀՀ պետական բյուջեով համապատասխան ծրագրերի իրականացման համար  հատկացված միջոցների հաշվին: Այդ նպատակով, սույն նախագծի ընդունումից հետո կներկայացվի առաջարկություն ՀՀ 2020  թվականի պետական բյուջեում համապատասխան փոփոխություն կատարելու վերաբերյալ: 

2020 թվականի համար նախատեսվում է՝
1. Կյանքի դժվարին իրավիճակում հայտնված երեխաներին շուրջօրյա խնամքի ծառայությունները վկայագրի միջոցով մատուցելու համար կպահանջվի  20.037,5 հազ.դրամ դրամ (հաշվարկի հիմքում դրված է շուրջօրյա խնամքի պետական հաստատություններում մեկ խնամվողի մեկ օրվա ծախսը. գումարը հաշվարկվել է մեկ տարվա կտրվածով 10 երեխայի համար): Այսպիսով՝  շուրջօրյա խնամքի   մեկ  վկայագրի արժեքը   (մեկ տարվա ժամկետով)  կազմում է    2.003,75 հազ.դրամ:
2. Կյանքի դժվարին իրավիճակում հայտնված երեխաներին ցերեկային խնամքի ծառայությունները վկայագրի միջոցով մատուցելու համար կպահանջվի  7.932.500 հազ.դրամ դրամ (հաշվարկի հիմքում դրված է ցերեկային խնամքի պետական հաստատություններում մեկ խնամվողի մեկ օրվա ծախսը. գումարը հաշվարկվել է մեկ տարվա կտրվածով 100 երեխայի համար): Այսպիսով՝  ցերեկային խնամքի   մեկ  վկայագրի արժեքը   (մեկ տարվա ժամկետով)  կազմում է  793.250  հազ.դրամ:
3. Տարեցների և հաշմանդամություն ունեցող անձանց շուրջօրյա խնամքի ծառայությունները վկայագրի միջոցով մատուցելու համար կպահանջվի  204.337,8 հազ.դրամ (հաշվարկի հիմքում դրված է շուրջօրյա խնամքի պետական հաստատություններում մեկ խնամվողի մեկ օրվա ծախսը. գումարը հաշվարկվել է մեկ տարվա կտրվածով 150 անձի համար): Այսպիսով՝  շուրջօրյա խնամքի   մեկ  վկայագրի արժեքը   (մեկ տարվա ժամկետով)  կազմում է    1. 360,4 հազ.դրամ:
4. Տարեցներին և հաշմանդամություն ունեցող անձանց տնային պայմաններում վկայագրի միջոցով խնամքի ծառայություններ մատուցելու համար կպահանջվի 13.734,0 հազ.դրամ (հաշվարկի հիմքում դրված է տնային խնամքի ծառայություններ մատուցող պետական կազմակերպությունում մեկ սպասարկվողի մեկ օրվա ծախսը. գումարը հաշվարկվել է մեկ տարվա կտրվածով  150 անձի համար): Այսպիսով՝  տնային խնամքի    մեկ  վկայագրի արժեքը   (մեկ տարվա ժամկետով)  կազմում է    91 560 դրամ:
5. Տարեցներին և հաշմանդամություն ունեցող անձանց ցերեկային ժամերին խնամքի ծառայություններ վկայագրի միջոցով սոցիալական հոգածության ցերեկային կենտրոններում տրամադրելու համար կպահանջվի 61.437,6 հազ.դրամ (հաշվարկի հիմքում դրված է սոցիալական հոգածության ցերեկային կենտրոնում խնամքի ծառայություններ մատուցող պետական կազմակերպությունում մեկ շահառուի մեկ օրվա ծախսը. գումարը հաշվարկվել է մեկ տարվա կտրվածով  100 անձի համար): Այսպիսով՝  ցերեկային կենտրոնում խնամքի   մեկ  վկայագրի արժեքը   (մեկ տարվա ժամկետով)  կազմում է    614 376 դրամ:

	4.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության  կողմից:

	5.    5.
	Ակնկալվող արդյունքը

	
	ՀՀ կառավարության որոշման ընդունմամբ՝ 
1. Կկարգավորվի Հայաստանի Հանրապետության պետական բյուջեի միջոցներով կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց (այսուհետ՝ շահառու) խնամքի ծառայությունները պետական վկայագրի միջոցով տրամադրելու հետ կապված հարաբերությունները
2. Կապահովվի կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց իրավունքների և շահերի պաշտպանությունը:

«ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ  ԵՐԵԽԱՆԵՐԻՆ, ՏԱՐԵՑՆԵՐԻՆ ԵՎ ՀԱՇՄԱՆԴԱՄՈԻԹՅՈՒՆ ՈՒՆԵՑՈՂ ԱՆՁԱՆՑ  ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԸ ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՏՐԱՄԱԴՐԵԼՈՒ   ԿԱՐԳԸ, ՊԵՏԱԿԱՆ ՎԿԱՅԱԳՐԻ ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ  ՄԱՍՆԱԿՑՈՒԹՅԱՆ ՄԱՍԻՆ
	
«Կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց մատուցվող խնամքի ծառայությունները պետական վկայագրի միջոցով տրամադրելու   կարգը, պետական վկայագրի ձևը հաստատելու մասին» Հայաստանի Հանրապետության կառավարության որոշման նախագիծը տեղադրվել է 2019 թվականի սեպտեմբերի 18-ից  e-draft ինտերնետային կայքում:





ՏԵՂԵԿԱՆՔ

«ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ  ԵՐԵԽԱՆԵՐԻՆ, ՏԱՐԵՑՆԵՐԻՆ ԵՎ ՀԱՇՄԱՆԴԱՄՈԻԹՅՈՒՆ ՈՒՆԵՑՈՂ ԱՆՁԱՆՑ  ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԸ ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՏՐԱՄԱԴՐԵԼՈՒ   ԿԱՐԳԸ, ՊԵՏԱԿԱՆ ՎԿԱՅԱԳՐԻ ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


	Որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
     


ԱՄՓՈՓԱԹԵՐԹ
[bookmark: _GoBack]«ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ  ԵՐԵԽԱՆԵՐԻՆ, ՏԱՐԵՑՆԵՐԻՆ ԵՎ ՀԱՇՄԱՆԴԱՄՈԻԹՅՈՒՆ ՈՒՆԵՑՈՂ ԱՆՁԱՆՑ  ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԸ ՊԵՏԱԿԱՆ ՎԿԱՅԱԳՐԻ ՄԻՋՈՑՈՎ ՏՐԱՄԱԴՐԵԼՈՒ   ԿԱՐԳԸ, ՊԵՏԱԿԱՆ ՎԿԱՅԱԳՐԻ ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ տարածքային կառավարման և զարգացման նախարարություն
21.12.2018թ N 01/15.2/10011-18

	Նախագծի վերաբերյալ ՀՀ տարածքային կառավարման և զարգացման նախարարությունն առաջարկություններ և դիտողություններ չունի
	Ընդունվել է ի գիտություն:
	

	2.
	ՀՀ առողջապահության նախարարություն
201.12.2018թ N ԱԱ/11.2/18614-18

	Որոշման նախագծի վերաբերյալ դիտողություններ ու առաջարկություններ չկան:

	Ընդունվել է ի գիտություն:
	

	3.
	ՀՀ ֆինանսների նախարարություն
20.12.2018թ N 01/9-1/23721-18


	Նախագծով առաջարկվում է կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց մատուցվող խնամքի ծառայությունները տրամադրել պետական վկայագրերի միջոցով: Այդ կապակցությամբ առաջարկում ենք Նախագծի հիմնավորումը լրացնել վերջինիս կիրառման հետ կապված միջազգային փորձի ուսումնասիրության առումով: 
	Ընդունվել է ի գիտություն:
	

	4.
	Մարդու իրավունքների պաշտպան
26.12.2018թ N  02/13.5/6992-18

	Կառավարության որոշման նախագծի վերաբերյալ նկատառումներ չկան
	Ընդունվել է ի գիտություն
	

	5.
	ՀՀ արդարադատության նախարար
17.01.2018թ N  02/14/795-19
	Նախագծի նախաբանում նորմատիվ իրավական ակտի ընդունման հիմք է նշված «Սոցիալական աջակցության մասին» ՀՀ օրենքի /այսուհետ՝ օրենք/ 13-րդ հոդվածի 12-րդ մասը և 21-րդ հոդվածի 1-ին մասի 4-րդ կետը, որոնց համաձայն Հայաստանի Հանրապետության կառավարությունը սահմանում է խնամքի տրամադրման կարգը և պայմանները ու հաստատում է սոցիալական ծառայությունների տրամադրման կարգերը: Օրենքի 8-րդ հոդվածի 1-ին մասի 5-րդ կետի համաձայն հիմնական սոցիալական ծառայություն է համարվում խնամքը, որի տրամադրման կարգը և պայմանները սահմանվել է ՀՀ կառավարության 2015 թվականի  սեպտեմբերի 25-ի N 1112-Ն որոշմամբ: ՀՀ Սահմանադրության 6-րդ հոդվածի 2-րդ մասի համաձայն «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր»: Իսկ « Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն. «Ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: Այդ առումով նախագիծը չի համապատասխանում հիշյալ իրավական ակտերի պահանջներին:

	Ընդունվել, կատարվել է համապատասխան  փոփոխություն:
	Նախաբանով  հիմք է ընդունվել «Սոցիալական աջակցության մասին» Հայաստանի Հանրապետության օրենքի 8-րդ հոդվածի 5-րդ մասը:

	6.
	ՀՀ վարչապետի աշխատակազմի  սոցիալական հարցերի վարչության եզրակացությունը 05.03.2019թ թիվ  02/11.7/8454-2019
	1. Անհասկանալի է նախագծով առաջարկվող կազմակերպությունների որակավորման ընթացակարգ սահմանելու անհրաժեշտությունը, այն դեպքում, երբ ՀՀ կառավարության 10․09․2015թ․ N 1078-Ն որոշմամբ արդեն իսկ նման կազմակերպությունների համար սահմանված է հավաստագրման համար պահանջ՝ համապատասխան ընթացակարգով։   
2. Նախագծի հավելված 1-ով հաստատվող կարգի 8-րդ կետով ներկայացվող չափանիշները հստակ չեն (օրինակ՝ պարզ չէ, թե ինչպես է գնահատվելու մասնագիտական ներուժի առկայությունը)։
3. Նախագծով սահմանված չէ, թե ինչ ժամկետով են տրվում պետական վկայագրերը              (կամ առհասարակ, դրանք ժամկետային են, թե՝ անժամկետ)։
4. Անհասկանալի է նախագծի հավելված 1-ով հաստատվող կարգի 9-րդ կետով առաջարկվող երկու ամսվա հետ կապված սահմանափակումը։
5. Խնդրահարույց է նախագծի 4-րդ կետը, ըստ որի որոշումն ուժի մեջ է մտնում                   հրապարակմանը հաջորդող 10-րդ օրը՝ հաշվի առնելով խնամքի ծառայություններ տրամադրող կազմակերպությունների ընտրության, որակավորման, նոր կազմակերպությունների հավաստագրման, ինչպես նաև ՀՀ 2019թ․ պետական բյուջեում համապատասխան փոփոխություն կատարելու վերաբերյալ առաջարկության ներկայացման և ընդունման համար պահանջվող ժամկետները։ 

	1. Ընդունվել, խմբագրվել է:










2.  Ընդունվել, խմբագրվել է:




3. Ընդունվել, խմբագրվել է:



4. Ընդունվել, խմբագրվել է:



5.  Ընդունվել, խմբագրվել է:

	

	7.
	ՀՀ վարչապետի աշխատակազմի եզրակացություն
16.05.2019թ թիվ  02/11.7/20796-2019 գրություն
	1. Ներկայացված որոշման նախագծի նախաբանում լիազորող նորմ է նշվում «Սոցիալական աջակցության մասին» ՀՀ օրենքի 8-րդ հոդվածի 9-րդ մասը, որի համաձայն որպես հիմնական սոցիալական ծառայություն կարող են մատուցվել օրենքով չարգելված այլ սոցիալական ծառայություններ: Մինչդեռ, որոշման նախագծով առաջարկվում է կյանքի դժվարին իրավիճակում հայտված երեխաներին, տարեցներին և հաշմանդամություն ունեցող անձանց խնամքի տրամադրում, ինչը արդեն իսկ նախատեսված է օրենքի 8-րդ հոդվածի 5-րդ մասով և չի կարող դիտվել որպես այլ սոցիալական ծառայություն. 




2. Նախագիծը նպատակ ունի կարգավորել պետական բյուջեի միջոցներով խնամքի տրամադրումը նաև պետական վկայագրերի տրամադրման միջոցով, սակայն չի  սահմանված   վկայագիր ստացող շահառուների շրջանակը, դրանց ընտրության  առանձնահատկությունները և չափորոշիչները, տարբերակված չեն վկայագրով տրամադրվող ծառայությունները ՀՀ կառավարության 2015թ. սեպտեմբերի 25-ի N 1112-Ն որոշմամբ հաստատված կարգի համաձայն տրամադրվող ծառայություններից, ուստի  որոշման ընդունման ահհրաժեշտությունը լուրջ հիմնավորման և ավելի հստակ ձևակերպման կարիք ունի:
 







3. ՀՀ վարչապետի աշխատակազմի Ֆինանսատնտեսագիտական վարչություն․

3.1. Կարգի 2-րդ կետի համաձայն պետական վկայագիրը շահառուին տրամադրվում է իր գնահատված կարիքին համապատասխան, սակայն հստակեցված չէ, թե ինչ չափանիշներով է արվում կարիքի գնահատումը. 









3.2. 11-րդ կետով սահմանվում է դիմումի ներկայացման կարգը, սակայն նախագծով նախատեսված չէ ներկայացվող դիմումի ձև կամ ինչ տեղեկատվություն դրանում պետք է նշվի, դիմումի քննարկման /այդ թվում հաստատման կամ մերժման հիմքերի մասով/ ընթացակարգ, վկայագրի տրման ժամկետ.
3.3. Պարզ չէ, թե ով է տալիս վկայագիրը, դիմումը ստանալուց հետո ինչ ժամկետներում: 11-րդ կետի 1-ին ենթակետի համաձայն վկայագիրը տրամադրում է նախարարությունը, իսկ 12-րդ կետի ձևակերպմամբ ստացվում է, որ մարզպետարանը (քաղաքապետարանը): 

	1. Ընդունվել է կատարվել է համապատասխան փոփոխություն:





























2. Չի ընդունվել:







































3.1  Ընդունվել է ի գիտություն























3.2. Ընդունվել է:










3.3.Չի ընդունվել:



	1. Միաժամանակ հայտնում ենք, որ սույն հղումը օրենքի համապատասխան հոդվածին անուղղակի է, սույն կարգի իմաստով խնամքի ծառայությունների դիմաց վկայագրի տրամադրման ողջ գործընթացը դիտարկվել է որպես սոցիալական ծառայության այլ տեսակ: Սույն նախագծի նպատակը  կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց մատուցվող խնամքի ծառայությունները պետական վկայագրի միջոցով տրամադրելու իրավահարաբերությունների կարգավորումն է: Կատարվել է համապատասխան փոփոխություն հղումը կատարվել է «Սոցիալական աջակցության մասին» ՀՀ օրենքի 13-րդ հոդվածի 12-րդ մասին և 10-րդ հոդվածի 4-րդ մասին:




2.Նախագծում ծառայություններ ստացող շահառուների շրջանակը, ինչպես նաև մատուցվող ծառայությունների առանձնահատկությունները չեն փոխվել, ինչ մասին նշված է  նախագծի 4-րդ կետում: Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշմամբ  արդեն իսկ սահմանված է և շահառուների շրջանակը, և՛ ծառայությունների տեսակները, և ծառայությունների տրամադրման կարգը և պայմանները: Վկայագիրը դիտարկելով որպես ծառայության տրամադրման այլընտրանք՝ ընտրությունը վերապահված է շահառուին: Վկայագրով ծառայություններ տրամադրելու հիմնական նպատակը ծառայությունների որակի բարելավումն է և ծառայությունների տրամադրման մրցակցային դաշտի ապահովումը :








3.1. Համաձայն «Սոցիալական աջակցության մասին» ՀՀ օրենքի, դեպքի վարման գործընթացում գնահատվում է յուրաքանչյուր շահառուի սոցիալական կարիքը և դրան համարժեք տրվում է եզրակացություն որոշակի սոցիալական ծառայությունից օգտվելու համար: Սոցիալական կարիքի գնահատման ողջ գործընթացը կարգավորվում է 2015 թվականի սեպտեմբերի 25-ի N 1112-Ն որոշմամբ և ՀՀ աշխատանքի և սոցիալական հարցրերի նախարարի մի շարք հրամաններով:








3.2. Նախագծի 12-րդ կետում կատարվել է համապատասխան լրացում:







3.3. Համաձայն սույն նախագծի 11-րդ կետի միայն երեխաներին շուրջօրյա խնամք տրամադրելու  դեպքում  է, որ  նախարարությունն վկայագիրը տրամադրում, իսկ մյուս դեպքերում վկայագիրը տրամադրվում է սոցիալական աջակցության տարածքային մարմնի կողմից: Դիմումը ստանալուց հետո ժամկետները սահմանված է 2015 թվականի սեպտեմբերի 25-ի N 1112-Ն որոշմամբ:

	8.
	ՀՀ վարչապետի աշխատակազմի եզրակացություն
03.09.20192 թիվ 02/11.7/40815-2019 գրություն

	1. Ներկայացված որոշման նախագծի նախաբանում հղումը «Սոցիալական աջակցության մասին» օրենքի 8-րդ հոդվածի 9-րդ մասին անհրաժեշտ է փոխել 8-րդ հոդվածի 5-րդ մասով, քանի որ վկայագիրը հանդիսանում է որպես խնամքի տրամադրման միջոց, այլ ոչ թե սոցիալական ծառայության այլ տեսակ:
2. Որոշման նախագծից չի երևում, որ վկայագրերից օգտվելը կատարվում է կամավորության սկզբունքով և շահառուի ընտրության իրավունքն է;
3. Նախագծի հավելվածի 2-րդ և 7-րդ կետերով տրվում է վկայագրի սահմանումը, դրանք պետք է միացնել և ներառել որոշման տեքստում:
4. Քանի որ վկայագրերով խնամքի տրամադրման ընտրությունը  կարող է դժվարություններ առաջացնել անչապահասների, տարեցների և որոշ հաշմանդամություն ունեցող անձանց համար, նպատակահարմար ենք համարում այն նախ կիրառել պիլոտային ծրագրի ներդրմամբ:

	1.Ընդունվել է:









2. Ընդունվել է:




3. Ընդունվել է:



4. Ընդունվել է:
	1. Կատարվել է համապատասխան փոփոխությունը:







2. Կատարվել է համապատասխան փոփոխությունը:


3. Խմբագրվել է:



4.  Կատարվել է համապատասխան փոփոխությունը:

